
Vi viser til søknad om avkøyrsle motteken 16.04.2015.

Vi har vore i kontakt med Lindås kommune v/ Eli Bjørklid, og har fått opplyst at
kommuneplanens arealdel har krav om reguleringsplan for den type tiltak som det vert søkt
om avkøyrsle til i denne saka. Vi gjev derfor ein førebels uttale til reguleringsplanarbeidet.

Det kjem ikkje klart fram av tilsendt søknad, men vi legg til grunn at det vert søkt om å nytte
avkøyrsle til skogsbilveg, markert med raud ring i kartutsnittet nedanfor.

Avkoyrsla som uttalen omhandlar er ringa inn.

Statens vegvesen er ikkje avvisande til at avkøyrsla kan verte vurdert som tilkomst til ein
større jordtipp. I eit reguleringsplanarbeid bør det vurderast å regulere venstresvingefelt for
bilar som kjem frå nord og skal inn til jordtippen. Bakgrunnen for dette er fare for
trafikkulukker i samband med bilar som skal svinge inn til venstre. Dette gjeld både fare for
påkøyrsle bakfrå og møteulukker i tilknyting til unnamanøver for ventande bil.

Når det gjeld teknisk utforming av avkøyrsla elles, legg vi til grunn at den vert planlagd og

opparbeidd i samsvar med gjeldande tekniske krav i vegnormalane og rettleiaren for

geometrisk utforming av veg- og gatekryss. Vi viser særleg til våre handbøker Nl 00, N200 og

V121.

Det ligg ei landbruksavkøyrsle om lag 150 meter sør for skogsbilvegavkøyrsla. Vi vil for

ordens skuld presisere at denne kan det ikkje påreknast at kan nyttast for tilkomst til ein større

jordtipp.

Vi vil kunne gje ein meir utfyllande uttale til reguleringsplanarbeidet når vi får saka tilsendt

for uttale i samband med melding om oppstart av planarbeid.

